
INTRODUZZJONI

Is-suggett tas-sahha u s-sigurta fuq il-post tax-xoghol f'Malta
hu regolat bl-Att dwar |-Awtorita ghas-Sahha u s-Sigurta fuq il-
Post tax-Xoghol, Kapitolu 424 tal-Ligijiet ta’ Malta (minn issa 'l
quddiem imsejjah bhala “I-Att"). Minn dan |-Att johorgu numru
ta’ regolamenti sussidjarji li jirregolaw diversi setturi, gruppi ta’
haddiema, perikli specifici u aspetti ta’ natura generika.

Is-sahha u s-sigurta ta’ haddiema tgal, ta' dawk li jkunu ged
ireddghu tarbija, jew tat-tarbija mhux imwielda huma regolati
b'mod specifiku mir-Regolamenti dwar il-Protezzjoni tal-
Maternita fuq il-Post tax-Xoghol, Ledgislazzjoni Sussidjarja
42411, (minn issa ‘| quddiem imsejjha “ir-Regolamenti tal-
Maternita”), liema regolamenti jirriflettu I|-provvedimenti tad-
Direttiva tal-Kunsill (UE) 92/85/KEE. Ir-Regolamenti tal-Maternita
jintroducu diversi mizuri ta’ prevenzjoni u protezzjoni bl-ghan
ewlieni li jipprotegu lill-persuna u lit-tarbija taghha.

Fir-Regolamenti nsibu wkoll zewg skedi. L-ewwel Skeda tinkorpora fiha lista
ta’” xi agenti li dwarhom ghandha ssir evalwazzjoni tar-riskju. It-tieni Skeda
tinkorpora lista ta’ xi agenti li dwarhom mara tgila u mara li tkun ged tradda’
tarbija ma jistghux ikunu esposti ghalihom. Din I-iSkeda tingasam f'zewg
tagsimijiet. Tagsima A tikkonc¢erna |-mara tgila u Tagsima B tikkon¢erna mara
li tkun ged tradda’ tarbija.

Minkejja li l-aspett tal-maternita hu ndirzzat b’'mod specifiku mir-Regolamenti
tal-Maternita, dan ma jfissirx li m’hemmx iktar regolamenti li japplikaw ghall-
persuni li huma tgal, ommijiet, jew li ged ireddghu tarbija. Hemm diversi
obbligi legali u mizuri mifruxin fl-Att u fir-regolamenti sussidjarji li huma
applikabbli ghall-haddiema kollha inkluz dawk li huma tqgal, ommijiet jew
dawk i jkunu ged ireddghu tarbija. Filfatt, ir-Regolamenti tal-Maternita
jaghmlu wkoll referenza ghar-Regolamenti relatati mal-Espozizzjoni ghal
Agenti Bijologici fuq il-Post tax-Xoghol, L.5.424.25.

Ir-Regolamenti tal-Maternita jindirizzaw ukoll ¢ertu aspetti bhal per ezempju
x-xoghol li jsir bil-lejl, li huma kkomplimentati mir-Regolamenti dwar il-Harsien
tal-Maternita (Impjieg), Legislazzjoni Sussidjarja numru 452.91 mahruga taht I-
Att dwar |-Impjiegi u r-Relazzjonijiet Industrijali, Kapitolu 453 tal-Ligijiet ta’
Malta. Ghaldagstant, fejn jidhlu kundizzjonijiet tax-xoghol hu mportanti hafna
li ssir referenza ghar-regolamenti mahrugin taht I-Att dwar I|-Impjiegi u r-
Relazzjonijiet Industrijali b’'mod partikolari ghal Legislazzjoni Sussidjarja numru
452.91.

Ir-regolamenti jistghu jigu accessati mis-sit elettroniku:
https://legislation.mt/Legislation f'verzjoni bil-Mati kif ukoll bl-Ingliz.

Liema huma I|-haddiema li jaqghu taht il-protezzjoni tar-
Regolamenti?

Ir-Regolamenti tal-Maternita jipprovdu protezzjoni lil tlett gruppi specifici
ta’ haddiema. Dawn huma nisa tqgal, dawk li jkunu ged ireddghu u dawk i
jkun ghadu kemm kellhom tarbija. Ir-Regolamenti jaghtu dawn id-
definizzjonijiet:

1. Mara tqila: Impjegata li tgharraf lill-principal taghha bil-miktub bit-tqgala
taghha u |li sussegwentement, fi zmien hmistax-il gurnata, tgharraf
formalment lill-prin¢ipal bit-tgala taghha u bid-data tat-twelid mistennija
permezz ta’ certifikat mahrug minn tabib jew gabla registrata.

NOTA: Id-definizzjoni ta’ mara/impjegata tqgila tohrog mir-Regolamenti dwar il-Harsien
tal-Maternita (Impjieg), Legislazzjoni Sussidjarja 452.91

2. Mara li tradda”: Impjegata li ged tradda’ tarbija tul perjodu sa sitta u
ghoxrin gimgha wara li tiled u li tkun infurmat lill-principal taghha bl-istat
taghha permezz ta’ certifikat mahrug minn tabib jew gabla registrata.

NOTA: Id-definizzjoni ta’ mara/impjegata li ged tradda’ tarbija tohrog mir-Regolamenti
dwar il-Farsien tal-Maternita (Impjieg), Legislazzjoni Sussidjarja 452.91

3. Omm: Mara li tkun recentement welldet tarbija (hajja jew mejta), u li
tgharraf b'dan il-fatt lil min ihaddimha permezz ta’ certifikat mahrug minn
tabib jew minn qabla, u fil-kaz ta’ mara i twelled tarbija hajja, ghandha
tibga' titgies bhala hekk sa sitt xhur wara t-twelid tat-tarbija.

X’obbligu hemm fuq l-impjegata meta ssir taf li hi tqila?

Meta impjegata ssir taf li hi tgila ghandha immedjatament tinforma lill-min
ihaddem bil-miktub. Apparti hekk, fi zmien hmistax-il gurnata wara li tghaddi
din l-informazzjoni, I|-impjegata kkoncernata ghandha wkoll tinforma
formalment lil min ihaddem bit-tgala taghha u bid-data tat-twelid mistennija.
Dan ghandu jsir b'permezz ta’ certifikat mahrug minn tabib jew qabla
registrata.

Din l-informazzjoni hi necessarja sabiex min ihaddem ikun jista’ jibda b'mod
immedjat jahdem fuq il-mizuri ta’ prevenzjoni u protezzjoni fir-rigward tal-
impjegata li tkun tqila. ll-mument li min ihaddem ikun nfurmat, jidhlu fis-sehh
diversi obbligi li ghandhom jigu osservati sabiex ikun hemm protezzjoni
adegwata ghal-impjegata li tkun tqila kif ukoll, ghat-tarbija taghha.

F'kaz li fil-mument li I-persuna tkun giet ingaggata tkun diga tqila, omm, jew
ged tradda’ tarbija, hu importanti li tali persuna tinforma lill min ihaddimha
b'dak il-fatt.

X’'inhu |-prin¢ipju u Il-obbligu ewlieni li johrog mir-
Regolamenti tal-Maternita?

Ir-Regolamenti tal-Maternita huma bbazati fuq il-principju (u provvediment
legali) li l-ebda mara tgila, omm jew mara li tradda’ tarbija m’ghandha
titgabbad biex taghmel xoghol |i jista’ jgieghed fil-periklu s-sahha u s-sigurta
taghha, is-sahha jew il-kontinwazzjoni tat-tqala taghha jew is-sahha tat-tarbija
taghha.

Fuq il-post tax-xoghol jaf ikun hemm attivitajiet, processi, materjal u affarijiet
ohra li facilment jistghu ikunu ta’ periklu kemm ghat-tqgala innifisha kif ukoll
ghat-tarbija. ll-perikli jistghu jkunu ta’ natura generika, jew inkella jkunu
specifici ghat-tqala jew ghat-traddiegh tat-tarbija. Hemm diversi attivitajiet,
fatturi u materjal li facilment jistghu ikunu ta’ periklu bhal per ezempiju,
xoghol i jinvolvi tgandil perikoluz, vibrazzjoni tal-gisem kollu, hsejjes
eccessivi, temperaturi ta’ shana jew kesha eccessivi, agenti kimici u biologici,
xoghol fl-gholi u xoghol fug makkinarju fost ohrajn.

X'ghandu jaghmel min ihaddem kif isir jaf li impjegata
tieghu tkun tqila, ged tradda’ jew saret omm?

L-ewwel mizura li min ihaddem ghandu jaghmel hi dik tal-evalwazzjoni tal-
perikli u tar-riskju (minn issa ‘| quddiem imsejjha bhala “I-evalwazzjoni”). Din |-
evalwazzjoni trid tkun specifika ghall-persuna li tkun tqgila, ged tradda’ jew
omm u trid tindirizza |-aspett tal-maternita bi ftit dettal. Tajjeb li jigi mfakkar li
din l-evalwazzjoni ghandha ssir gabel ma jinghata x-xoghol lill-persuna
kkoncernata.

X'ghandha tkopri I-evalwazzjoni tar-riskju?

Bhala principju u obbligu legali, I-evalwazzjoni trid tkun xierga, suffi¢jenti u
sistematika u ghandha tqis il-perikli ghas-sahha u s-sigurta kollha li jistghu
jkunu prezenti fuq il-post tax-xoghol, kif ukoll, ir-riskji li jikkon¢ernaw |-
aspetti kollha tal-attivita tax-xoghol. Ir-Regolamenti jidhlu fid-dettal fuq in-
natura ta’ din I-evalwazzjoni. Filfatt, dawn jesigu li I-evalwazzjoni ghandha tqis
ix-xorta u |-grad ta’ kull periklu [i jista" jkun prezenti fuq il-post tax-xoghol.
Fl-evalwazzjoni ghandu jigi inkluz ukoll it-tul taz-zmien li hu anticipat li I-
persuni protetti taht ir-Regolamenti tal-Maternita ser ikunu esposti ghall-
perikli. Maghdud ma’ dan, ghandhom jigu wkoll evalwati u meqjusa r-riskji
ghas-sahha u s-sigurta tal-mara kkoncernata kif ukoll, ir-riskji ghas-sigurta
tal-kondizzjoni tat-tqala jew tat-tarbija f'kaz li -mara tkun gieghda tradda’.

Ir-Regolamenti tal-Maternita jaghmluha wkoll ¢ara li I-evalwazzjoni ghandha
wkoll tindirizza |-perikli u r-riskji fir-rigward tas-sahha fizika u mentali tal-mara
u ghas-sigurta tat-tgala minhabba |-uzu ta’ processi industrijali, prezenza ta’
agenti kimici, fizi¢i jew bijologici li jkunu ged jintuzaw fuq il-post tax-xoghol.

Importanti hafna li jigi mfakkar li I-evalwazzjoni ghandha tikkunsidra aktar
affarijiet minn dawk imsemmija f'din il-gwida bhal per ezempiju, r-riskji relatati
ma’ tqandil, pozizzjoni u movimenti li jsiru mill-mara tqgila, I-omm, jew li tkun

ged tradda’ tarbija. Ghalhekk hu dejjem importanti li I-evalwazzjoni tar-riskju
ssir minn persuna kompetenti u li I-haddiema jkunu nvoluti fil-process tal-
evalwazzjoni. Irid jigi mfakkar ukoll li I-process tal-evalwazzjoni tar-riskju jaf

ikollu bzonn I|-involviment ta’" specjalisti u dan skont in-natura tal-kaz u ¢-
cirkostanzi.

L-evalwazzjoni ghandha wkoll tindirizza numru ta" agenti li huma migburin
fllista apposta taht I-Ewwel Skeda tar-Regolamenti tal-Maternita. Importanti li
jigi mfakkar li l-imsemmija lista mhix wahda ezawrjenti — dan ifisser |i I-
evalwazzjoni tar-riskju m’ghandhiex tkun limitata biss ghal-dawk |-agenti. Fi
ftit kliem, kull process, prodotti, sistemi, apparat fost ohrajn ghandhom ikunu
koperti mill-evalwazzjoni u dan sabiex ma jithalla |-ebda periklu/riskju barra,
ikun kemm ikun baxx.

Aspett iehor importanti tal-evalwazzjoni hi dik tar-revizjoni taghha. L-
evalwazzjoni trid tigi riveduta kull meta jkun hemm bidla fil-kundizzjonijiet
tax-xoghol u, jew meta min ihaddem ikollu raguni sabiex jissuspetta i I-
evalwazzjoni ma’ tkunx ghadha valida.

X'jigri jekk l-evalwazzjoni turi li jkun hemm riskju ghal
mara tqgila minhabba [-agenti, processi jew kundizzjonijiet
tax-xoghol elenkati fit-Tagsima A tat-Tieni Skeda tar-
Regolamenti tal-Maternita jew meta jigi hekk ordnat mill-
Awtorita ghas-Sahha u s-Sigurta fuq il-Post tax-Xoghol?

F'dak il-kaz, il-mara tqgila ma tista’ taht |-ebda cirkostanza tintalab biex
taghmel xi xoghol li jinvolvi riskju konsegwenza tal-agenti, processi jew
kondizzjonijiet ta" xoghol elenkati fit-Tagsima A tat-Tieni Skeda. F'din it-
Tagsima insibu referenza ghal agenti fizici bhal storbju, radjazzjoni jonizzanti,
vibrazzjonijiet, estremi ta’ bard jew shana fost ohrajn. Insibu wkoll referenza
ghal agenti bijologic¢i imsemmija fir-Regolamenti relatati mal-Espozizzjoni ghal
Agenti Bijologici fuq il-Post tax-Xoghol, L.5.424.25.

X'jigri jekk l-evalwazzjoni turi li jkun hemm riskju ghal
mara li ged tradda’ tarbija minhabba |-agenti, processi u
kundizzjonijiet ta’ xoghol elenkati fit-Tagsima B tat-Tieni
Skeda tar-Regolamenti tal-Maternita jew meta hekk jigi
ordnat mill-Awtorita ghas-Sahha u s-Sigurta fuq il-Post
tax-Xoghol?

F'dak il-kaz il-mara li tkun ged tred tradda ma tista’ taht |-ebda cirkostanza
tintalab biex taghmel xi xoghol |i jinvolvi riskju tal-agenti, processi u
kundizzjonijiet ta” xoghol elenkati fit-Tagsima B tat-Tieni Skeda. F'din it-
tagsima nsibu referenza ghal agenti kimici fir-rigward ta’ ¢comb u derivattivi
tac-comb. Apparti hekk, m'ghandu jkun hemm l|-ebda espozizzjoni ghal kull
agent iehor, process jew attivita ta’ xoghol li jistghu jkollhom effett hazin fug
il-kapacita ta’ omm li tradda’ tarbija.

L-impjegata kkoncernata jew ir-rapprezentant tal-
haddiema tas-sahha u s-sigurta fuq il-post tax-xoghol
ghandhom jigu informati bil-mizuri ta’ prevenzjoni u
protezzjoni msemmija fl-evalwazzjoni tar-riskju?

lva, min ihaddem ghandu |-obbligu li jgharraf lill-impjegata kkoncernata jew
lir-rapprezentant tas-sahha u s-sigurta fuq il-post tax-xoghol taghha bir-
rizultati imsemmija fl-evalwazzjoni tar-riskju b'mod partikolari f'dak i
jikkonc¢erna |-mizuri ta’ prevenzjoni u protezzjoni. Ghall-aktar informazzjoni
dwar |-obbligu ta’ min ihaddem fir-rigward tal-ghoti ta’ informazzjoni lil
haddiema, ghandha ssir referenza ghar-Regolamenti dwar Dispozizzjonijiet
Generali dwar is-Sahha u s-Sigurtd fuq il-Post tax-Xoghol, Legislazzjoni
Sussidjarja numru 424.18.

Jista’” min ihaddem jobbliga lil mara tqgila, omm, jew mara
li tradda’ tarbija taghmel xoghol ta’ bil-lejl?

Jekk I-imsemmija persuni jaghtu certifikat mediku li jkun jiddikjara li x-xoghol
bil-lejl jista" jkollu effetti hziena fuq it-tqala, jew fug l-omm, jew fuq it-tarbija,
min ihaddem ma jistax jobbligahom biex jahdmu bil-lejl. Apparti I-
provedimenti li nsibu fir-Regolamenti, hemm ukoll provedimenti fir-
regolamenti tal-Harsien tal-Maternita (Impjieg), L.S.452.91 li jindirizzaw ukoll I-
aspett tax-xoghol bil-lejl.

Skont dawn ir-regolameti, id-drittijiet tal-impjegata kkonc¢ernata ghandhom
ikunu assigurati u fir-rigward ta’ pagi, dawn m’ghandhomx ikunu ingas
favorevoli minn dawk stipulati fil-kuntratt tax-xoghol. Apparti hekk, |-
impjegata ghandha tinghata xoghol li jsir binhar. Jekk ma jkunx jista’ jinghata
xoghol binhar, din ghandha tinghata leave specjali.

Ghandu jkun hemm facilitajiet fejn nisa tgal u nisa i
jreddghu tarbija jimteddu u jistriehu?

Min ihaddem ghandu jipprovdi facilitajiet xierga fejn nisa tgal u nisa i
jreddghu tarbija jkunu jistghu jimteddu u jistriehu f'kundizzjonijiet adatti.

Jekk l-ezamijiet ta’ qabel it-twelid ikunu ha jsiru matul il-
hinijiet tax-xoghol, x’jigri f'dak ir-rigward?

F'dak il-kaz, l-impjegata li tkun tgila ghandha jedd ghal hin liberu u dan
minghajr ebda telf ta’ paga jew xi benefi¢¢ju iehor, sabiex tmur taghmel |-
imsemmija ezamijiet. Importanti li jinghad li min ihaddem ghandu dritt jitlob
lill-impjegata kkonc¢ernata sabiex taghtih |-informazzjoni necessarja li turi |-
hinijiet tal-appuntament/i in kwistjoni.

Dikjarazzjoni ta’ Cahda ta’ Responsabilita Legali

Dawn il-linji gwida huma fformulati sabiex jiprovdu taghrif generali dwar uhud mill-obbligi legali li
Jjohorgu mir-regolamenti dwar is-sahha u s-sigurta fuq il-post tax-xoghol, kif ukoll, uhud mill-mizuri ta’
prevenzjoni u protezzjoni li ghandhom jittiehdu sabiex tigi ssalvagwardjata s-sahha u s-sigurta fir-
rigward tan-nisa tgal, nisa li jreddaw tarbija, u ommijiet.

Dawn il-linji gwida ghandhom jingraw flimkien mar-regolamenti tas-sahha u s-sigurta applikabbli.
Dawn il-linji gwida ma jikkostitwixxux parir professjonali jew legali u huma ghal skopijiet ta’
informazzjoni generali biss.




AKTAR
INFORMAZZJONI

Awtoritd ghas-Sahha u s-Sigurta fuq il-Post tax-Xoghol

Indirizz: 17, Trig Edgar Ferro, Pieta PTA 1533, Malta
Nru tat-Telefon: 21247677

F'kaz ta' Emergenza wara |-Hin tax-Xoghol: 99496786
Imejl: ohsa@gov.mt

Websajt: www.ohsa.mt

Facebook: @ohsamalta

Nizzel b'Xejn I-App BSafe@Work

